
Республикада

Ақпараттық хабарлама

Зайсан аудандық «Достық» газеті редакциясы ЖШС-і Қазақстан 
Республикасының «Қазақстан Республикасының 1995 жылғы 28 қыркүйектегі 
«Қазақстан Республикасындағы сайлау туралы» Конституциялық заңына 
сәйкес газетте үгіт материалдарын орналастыруға арналған төлем мөлшері 
бір шаршы сантиметр үшін ҚҚ салығын қоспағанда 600 теңгені құрайтынын 
хабарлайды.

 Осы аптаның дүйсенбі күні елімізде елордасы – Астана күні сән сал-
танатпен аталып өтілді. Зайсан қаласындағы «Арбат»алаңында өткізілген 
мерекеге қала тұрғындары мен жан-жақтан келген қонақтары қатысты. 

Салтанатты жиында аудан әкімінің орынбасары Ермек Қорабаев жиналған 
қауымды дәстүрлі Астана күні мерекесімен құттықтап, өзінің ізгі тілектерін 
білдірді. Сонымен бірге, мерекелік сәтте Қазақстан Республикасы Президенті 
Қасым – Жомарт Кемелұлы Тоқаевтың 2026 жыл 29 мамырдағы №1295 
Жарлығымен марапатталған көп балалы, ардақты аналар, Кеңсай ауылдық 
округінің тұрғыны Кәмелбек Гүлзипаға «Алтын алқа», Қаратал ауылдық 
округінен Әйнекова Жансая Дарқанықызына, Айнабұлақтан Аймұханова 
Шынар Бақытбекқызына,Тасбастау ауылының тұрғыны Дәулетбек Гүлсараға 
«Күміс алқа» мен куәліктерін тапсырып, ақ жаулықты аналарға гүл шоқтарын 
тарту етті.

 Салтанатты кешке жиналған қауым аудандық мәдениет үйінің 
өнерпаздарының мерекелік концертін тамашалады. 

Астана күні мерекелендіҚазақстан Республикасы 
Құрылтайының 

сайлауын тағайындау туралы
2026 жылғы 01 шілде
Қазақстан Республикасы Конституциясының 46-бабының 3) 

тармақшасына және 95-бабының 1-тармағына сәйкес ҚАУЛЫ ЕТЕМІН:  

1. Қазақстан Республикасы Құрылтайының депутаттарын сайлау 2026 жылғы 
23 тамызға тағайындалсын.

2. Қазақстан Республикасының Орталық сайлау комиссиясы Қазақстан Ре-
спубликасы Құрылтайының депутаттарын сайлауға дайындықты және оны 
өткізуді ұйымдастырсын.

3. Қазақстан Республикасының Үкіметі, астананың, облыстардың, 
республикалық маңызы бар қалалардың әкімдері Қазақстан Республикасы 
Құрылтайының депутаттарын сайлауды ұйымдастырушылық, материалдық-
техникалық және қаржылық қамтамасыз ету жөніндегі барлық қажетті шаралар-
ды кідіріссіз қабылдасын.

4. Осы Жарлық жарияланған күнінен бастап қолданысқа енгізіледі.

Қазақстан Республикасының
    Президенті                                                                              

  Қ.Тоқаев
Астана, Ақорда, 2026 жылғы 1 шілде

                         № 1338

Ауданда

«Газет – халықтың құлағы, көзі, һәм тілі», - деп Алаштың ардақтысы Ахмет Байтұрсынов 
айтқандай, газеттің адам өміріндегі, қоғамдағы рөлі әрқашан да маңызды болып қала береді. 
Иә, қазіргі таңда заман ағымына байланысты интернет торабындағы әлеуметтік желілерде 
жаңалықтар мен ақпараттар легі толассыз. 

Алайда, олардың кейбірі толыққанды түрде дәйексіз болып келеді. Мемлекеттік са-
ясатты жүзеге асыруда ауданымыздың жетістіктері, атқарылып жатқан игі істері мен 
жаңалықтарын оқырман қауымына жеткізуді мақсат еткен аудан айнасы – «Достыққа» жа-
зылу жүріп жатыр. 

Газетке қала тұрғындары «Достық» газеті редакциясына Зайсан қаласы, 

Абылайхан көшесі №30 мекенжайына келіп, есеп бөлімі арқылы жазылуға болады. 

Ал ауылдық жерде «Достықты» таратушылар арқылы жаздыра аласыздар.
 

Телефондар: 21-378, 21-903, 21-856. 
Өз газетіңіз «Достыққа» жазылуға асығыңыздар!

«Достыққа» жазылыңыз! 

● «Баспасөз – 2026»



2 10 шілде 2026 жыл
Зайсан қаласының 155 жылдығы қарсаңында

Алыста жүрсем – аңсарым менің,

 Шөліркей қалсам – кәусарым менің.

 Кеудемде жүрек, жарыла жаздап. 

 Сүйемін сені , Зайсаным менің. 	

 Қырандай өршіл қайсарым менің,

 Анадай дарқан жайсаңым менің.

 Іздесем тынбай, өзіңдей мекен.

 Табармын қайдан, Зайсаным менің?!

 Тоқтарбек Қызықбаев. 

Алдағы күндері аудан орт алығы- көне шаһар Зайсан қаласының 155 
жылдығы мерекеленбек.Бір жарым ғасырдан астам уақыттың еншісін 
бағындырған қаланың тарих қойнауына қатталған парақтарын 
ақтарғанда талайларды тамсандыратын шежіредан сыр шертеді.

Нақтырақ айтар болсақ, Зайсан қаласы Сауыр тауын бойлап, етегіндегі 
«Кішкене таудың» сай саласы арқылы оның ойпатына құлай ағатын «Же-
меней» өзенінің жазыққа шығатын жоғарғы сағасына орналасқан.Осы 
ретте  алтын әріппен жазылған тарих парақтарына жүгінсек, кезінде 1867 
жылы патша өкіметінің тапсырмасы бойынша генерал И.Ф. Бабков ше-
караны нығайту үшін әскери бекініс ( камал)салатын жерді түбегейлі 
шешіп белгілейді. Соның нәтижесінде 1868 жылы сол уақытқа дейін 
Меркіт руы иемденіп келген жерге Зайсан қаласының іргесі қаланып, ара-
да өткен үш жылдан кейін, 1871 жылы қала мәртебесіне ие болған.Оның 
дамуы,шаруашылық өмірі, Зайсан көлі Ертіс су жолымен тығыз байланысты 
болған.Сол кезде әрісі Омбы, берісі Қарқаралы, Кереку, Семей. Өскеменнен 
ағылған саудагерлер, жолаушылар, кірешілер Зайсанның есімін асқақтатты. 
Қазақ даласынан Қытай, Тибет, Синьзянға жүн, тері, мал, ағаш,тағы басқа 
шикізат түрлері өткізілсе, ол жақтан мата түрлері, киім- кешек,қол өнер 
бұйымдары тасымалданғаны туралы нақтылы деректер бар. Оның барлығы 
Зайсан кедені арқылы өткендіктен қаланың маңызы арта түскен.

Қалада 1874 жылы ауылшаруашылығы мектебі ашылып,осы сала бой-
ынша білім берген. 1880 жылы Зайсан қаласынан он бес шақырым жерде 
төрт жылдық Бесен ауылшаруашылық мектебі болған. 1902 жылы осы мек-
тепте 22 ер бала оқыған. Ол 1914 жылға дейін жұмыс істеген. 

Тарих парағындағы мәліметтерге жүгінсек, , Зайсан қаласы 1875 жылы 
жаңадан құрылған Зайсан уезінің саяси әкімшілік орталығы болған. Онда 
уездік басқарма, кеден, қаржы, байланыс бөлімшесі-пошта, телеграф ,орман 
мекемелері құрылып, өз тірліктерін бастаған.1876 жылы қалада ауа райын 
болжайтын станция, 1883 жылы қыздарға арналған училище, 1886 жылы 
26 наурызда халыққа қызмет көрсететін алғашқы кітапхана, сол жылы 
ұлдарға арналған шіркеулік приход училищесі жұмысын бастаған. Сол 
кезде ол білім минстрлігіне бағынышты 3 сыныпты мектеп болып қайта 
құрылған.1887 жылы жеті жылдық жоғары бастауыш училище ашылып, 
онда ұлдар мен қыздар бірге оқыған. 1889 жылы 7 төсек орынды емхана 
ашылған. Тарихи ақпараттар5а 1880 жылы Семей қаласымен байланысты-
ратын телеграф сымы тартылғаны дәлел. 

ХІХ ғасырды ң 70 – жылдарынан бастап Зайсанда сауда саласын 
нығайтуға ерекше назар аударылған. Сауданы нығайту мақсатында жыл 
сайын мамыр айында өткізілетін «Никольск» жәрмеңкесіне орталық 
Азиядан,Россиядан, Қытайдан, Монғолиядан саудагерлер арнайы келіп 
қатысқан. Патша өкіметі көршілес Монғолиямен өзара тиімді сауда бай-
ланысын жолға қойған. Мәселен, бұл істе «Савва Морозов және оның 
ұлдары» атты мәскеулік фирма белсенді қызмет атқарған. 

Сол заманда Г.Н.Потанин өз жазбасында ; «Зайсан»постысы екіге бөлініп 
ағатын Жеменей өзенінің шығыс жағында үлкен бір көшеден тұратын Каза-

чье слабодасы бар. Ал өзеннің батыс жағында үш – төрт көшеден тұратын 
слабода, мектеп, ағаштан салынған шіркеу үйі, приставство басқармасының 
үйі, сауда алаңы, шикі кірпіштен салынған 110 шамалы және ағаштан 
жасалған 7 тұрғын үйлер бар»деп жазған. Сол кездегі ақпаратқа сүйенсек, 
қалада 2663 орыс және 122 қазақ тұрғын болған. Ал ХХ – ғасырдың ба-
сында көпестер қаласы – Зайсан көп ұлтты орталықтың біріне айналған. 
Сол секілді ХІХ - ғасырдың соңғы ширегі мен ХХ-ғасырдың басында көне 
шаһар Зайсан қаласы – Алтай, Тарбағатай, Жоңғар Гобиі, Тибет, Тянь- 
Шань , Монғолия, орталық және орта Азияның кейбір аудандарын зертте-
уге шығатын экспедицияларды аттандыратын аттандыру пункті болған. ..

Зайсан қаласында 1887 жылы сыр шығаратын,шырағдан жасайтын, 
шошқа майын қақтайтын зауыттар салынған.Екі тері өңдейтін зауыт болған. 
Фунтиков, Ахтямов деген азаматтардың кірпіш шығарған, Асташевтың 
пима басатын зауыттары жұмыс істеген. Екі сабын қайнататын орын өз 
тіршілігін бастаса, Жеменей өзенінің бойында Дображинскийдің сыра зау-
ыты уезді ғана қамтып қоймай, өз өнімін шетке экспортқа шығару деңгейіне 
жеткен. Зайсан шаһарына басқа жақтан әкелінген темір рудасы өңделіп, 
Қытайға, Тибетке,Моңғолияға экспортқа жіберілген. 

Сол кезде ішкі Ресейден қоныс аударушылар негізінен Зайсан қаласына 
шоғырланған. Ақпарат көздеріне жүгінсек, 1887 жылы қала тұрғындарының 
әлеуметтік құрамы төмендегідей болған. Дворян, офицер, чиновниктер 
-31,дін өкілдері – 11,саудагерлер мен құрметті азаматтар – 28,мещандар-
194,шаруалар -298,әскерлер мен төмен шенділер және олардың отбасы-
1313,казак – орыстар -616,әртүрлі категориялар -11.Сол сияқты діни на-
нымдар бойынша прославие өкілдері-2017,католиктер-6,протестанттар 
-1,иудистер-10,мұсылмандар - 470 болғаны туралы деректер жазылған.
Ол кезде қалада екі шіркеу болған. Біреуі Александр Невский деп атал-
са, екіншісі Жеменей өзеніне салынған көпірдің солтүстік шығысында 
орналасқан.Мұсылмандардың екі мешіті болған, оның біреуі- қазақтардікі, 
екіншісі –татарлардікі. Ол аудандық полиция бөлімінің қазіргі клубы. 1904 
жылы Зайсан қаласында қазақ-татар мешіттеріне арналып жаңа үйлердің 
құрылыстары салынған.Осы уақытта татар ұлтының ұлдары мен қыздарын 
оқытуға медресе үйлері бой көтерген. ХІХ – ғасырдың соңында Зайсан 
уезінде 12 мектеп болған.Онда 350 оқушы білім алған, 17 мұғалім дәріс 
берген.

Тарих беттерінің парақтарында 1910 жылы қала халқының саны – 
5147 болған айтылады. Сол уақытта Зайсан Шығыс өңіріндегі Семейден 
кейінгі мәдениет орталығы атанған. 1910-1912 жылдары Зайсан қаласында 
алғашқы жаңа әдіс(Усул Жадид)мектептері пайда болған. Ол «Төте 
оқу»деп аталған.1905 жылы Зайсанда татар- қазақ медресесі ашылып,оған 
балалар қабылдаған.Онда 40- 50 бала оқыған. Ал 1911 жылы Маңырақта 
орыс – қазақ болыстық мектебі ашылып, онда жалшы, кедейлердің отба-
сынан 22 бала білім алған . 1913 жылы Зайсан қаласында қазақ мектебінің 
негізі қаланған.1884-1919 жылдар аралығында астыртын құрылған Зайсан 
совдепінің халық ағарту бөлімін Қазанда оқып, білім алған сауатты азамат 
Смағұл Манапов басқарған. 

Қалада 1914 жылы 20 қазан күні бірінші банк өз жұмысын бастаған. 
Сол кездегі орыс – моңғол қоғамының төрағасы А.Ф. Казаринов банкіге 
пайдалануға 1894 жылы салынған өз үйін тегін берген. Сол жылы Шығыс 
Қазақстан бойынша бірінші болып Зайсанда жүк тасымалдау мекемесі 

өз жұмысын бастаған. Ал 1917 жылы Манапов Смағұл Ыбырайұлының 
бұрынғы Интернациональ көшесіндегі № 22үйінде жасырын түрде қоғамда, 
қала өмірінде болып жатқан жаңалықтарды, тыныс тіршілікті халыққа 
жеткізетін «Ұшқын», «Искра»атты парақша шығарылған. 

1918 жылы 22 ақпан күні Зайсан қаласында Кеңес өкіметі орнаған. 1920 
жылы қалада азаматтық хал- актілерін тіркеу бөлімі құрылған.Осы жылдың 
қазан айында Зайсанда орыс, қазақ мектептері ашылып, қазақ мектебі оқуды 
100 шәкіртпен бастаған. 1920 -1930 жылдары Зайсан қаласында мұғалімдер 

 Тарих беттері сыр шертеді...

Зайсанның 155 
жылдық тойына 

арнау

Шығыстың шалғай шетінен,

Жарқырап жұлдыз нұр Зайсан.

Кетесің қалай есімнен, 

Қуансам, әлде мұңайсам.

Бір жарым ғасыр ғұмырда,

Кешпедің қандай тағдырды.

Өзіңде туған ұрпақпын, 

Арнаймын саған ән жырды.

Нұр Зайсан нұрлы мекенім,

Ардақтап атыңды өтемін.

Аңсасам әркез сағынып, 

Алып ұшып жетемін.

Ой, қырыңды аралап,

Қия алмай әрең кетемін.

Зайсаным менің – Зайсаным,

Шығысқа шырай байтағым.

Жүрегім қалат өзіңде, 

Кеттім деп қалай айтамын?!

Зайсаным менің – Шырайлым,

Сарғайғанда өлең құраймын.

Шеттеп жүрмін өзіңнен, 

Бұйрығы шығар құдайдың.

Бір жарым ғасыр ғұмырға, 

Қарайын ақын көзімен.

Арнауым керек өзіңе, 

Ақын балаңның сөзімен.

Құтты болсын ұлы той, 

Құрмет қылған ел жұртың.

Өзіңде туған есті ұрпақ,

Ұмыта алмайды ел бір күн.

Шырайлы шығыс Зайсаным, 

Сауыр мен Сәмен Сайқаным.

Бауырында тұнық Зайсан көл,

Қойнында жатқан қоңыр тау – 

Маңырағыңды айтамын.

Көңілге бәрін сақтағам,

Зайсаным үшін мақтанам.

Тойлатып жатқан халқыма, 

Мейірімін төксін Сақ бабам.

Құтты болсын ұлы той, 

Жасалған тойды құптадым.

Құттықтаймын бәріңді, 

Аяулы Нұр Зайсандықтарым.

Тақат Сүлейменұлы,

Алматы. 

даярлайтын қысқа мерзімді курстар жұмыс істеген. 
1922-1923 жылдары Зайсан уезінің 50 мектебінде 2400 
бала білім алған. Оларға 70 мұғалім сабақ берген. 1930 
жылы шаһарда педагогикалық училище ашылып, оның 
жанында жеті жылдық мектептер үшін үш- алты айлық 
пән мұғалімдерін даярлау курстары, сырттай оқыту 
бөлімі ұйымдастырылған. 1948 жылы училищеге 4 
жылдық оқу мерзімі белгіленген. аталған білім орда-

сы 1955 жылы жабылған.Қалада 1945 жылы қазіргі 
кәсіптік- техникалық колледждің , 1958 жылы Зайсан 
қаласында музыкалық мектептің негізі қаланған.Сол 
секілді 1960- 1961 жылдары кезінде түрлі себептер-
мен білімдерін жалғастыра алмаған ересек адамдарға 
арналып облыстық сырттай оқыту бөлімінің Зайсан 
қаласында бөлімшесі ашылған. 1971 жылы қалада 
«Жас техниктер»станциясы өз жұмысын бастаған.

1922 жылы Зайсанда 15 төсектік уездік аурухана 
құрылып, іске кіріскен.1927 жылы ондағы төсек саны 
35- ке жеткізілген.1933 жылы аудандық денсаулық 
сақтау бөлімі құрылған.1934 жылы терапия,1937 жылы 
7 төсектік перзентхана, тіс емдеу, 1942 жылы хирургия,  
1947 жылы жұқпалы ауруларды емдеу бөлімдері 1945 
жылы дәрі дайындау, саудалау дәріханасы құрылған. 
Денсаулық бөлімі 1957 жылы таратылып, медицина 
саласын басқару ауруханаың бас дәрігеріне жүктелген. 
Қалада 1958 жылы 25 орынды өкпе ауруын емдеу 
ауруханасы, 1960 жылы аудандық аурухананың же-
дел жәрдем көрсету бөлімі , 1967 жылы 25 төсектік 
жүйке, нерв ауруларын емдеу бөлімдері өз жұмысын 
бастаған,

ХХ – ғасырдың басында кәсіппен айналысқан 
К.Н.Собачкин деген азамат Жеменей өзенінің «Лақ сай» 
деп аталатын жерінде сынап өндірумен шұғылданған. 

1926 жылы Зайсан       қалалық Советі  
ұйымдастырылған. Зайсан уезінің таратылуына 
байланысты 1928 жылғы 3 қыркүйек күні Зайсан 
қаласына аудан орталығының мәртебесі берілген.
Қалалық кеңес атқару комитетінің төрағалары болып 
әр жылдары П.М.Горбачев, Анисимов, П.А.Терехин, 
Коновалов,Пятеркин, Еремин,Бедриков,И.И.Гвоз
деев,Бедриков,М.Ф. Ирхо, Колмогоров, Бедриков, 
Безрук қызмет атқарса, 1961 жылдан бастап, қазақ 
ұлтының өкілдері Б.Мұхаметжанова,У,Керімбаев, 
М.А.Айдарханов, Г.Н. Тюменцов, Қ.М.Иманқұлов, 
А.С. Байжасарова, Д.Т.Тұржанов, Р.Сансызбаев қызмет 
атқарған. 

Зайсан ауданы әкімінің 1993 жылғы 14 желтоқсандағы 
№326 Жарлығы негізінде қалалық Кеңес өз жұмысын 
мезгілінен бұрын тоқтатқан. Құрылымы өзгеріп, За-
йсан қалалық әкімшілік аумақтық округі құрылған. За-
йсан қаласының алғашқы әкімі Р.Сансызбаев болған. 

Рухани өмірдің бастау көзі – мәдениет саласы де-
сек, Кеңес өкіметі орнағаннан кейін Шығыс жерінде 
алғашқының бірі болып, 1936 жылы Зайсан қаласында 
қазақ театры құрылған. Оны алғашқы жылдары 
М.Өтеулин, Т.Бітімбаев басқарған. Ал 1948 жылы 
Өскемен қаласында орналасқан колхоз – совхоз теа-
тры Зайсанға көшіріліп,үлкейген ұжым бұрынғы татар 
мешітіне қоныстандырылған.Оның тұңғыш директо-
ры Мейірман Спанбетов болған. Бұл кәсіби театр 1953 
жылы жабылып , труппаның негізгі әртістері Семейдегі 
театрға ауысқан. 

Зайсан қаласында 1928 жылы әлеуметтік қорғау, 
аудандық тұтынушылар қоғамының одағы,1929 
жылы аудандық суландыру жүйесі басқармасы , 
ауылшаруашылықтарын коллективтендіру мекемелері 
пайда болған.1930 жылы қалада баспахана құрылып, 
іске қосылған. Онда «Социалистік жол», «За боль-
шевистские колхозы»газеттері басылып, оқырманға 
таратылған. Ал 1932 жылы Зайсан қаласында ра-

дио сөйлей бастаған. 1936 жылы сүт қабылдайтын 
пункттер ұйымдастырылып, 1954 жылы Зайсанда 
тұрмыстық қызмет көрсету мекемесі құрылған. 1960 
жылы қалада май шығаратын зауыт құрылыс салынған. 
1960 жылы алғаш рет тұрмыстық қамту мекемесі жа-
нынан суретшілер шеберханасы ұйымдастырылған.
Қазақ ССР Минстрлер Советінің 1965 жылғы 15 
ақпандағы №36 бұйрығына сәйкес қалада «Казсельхоз-
техника» бірлестігі құрылған. Бұл мекеме аудандағы 
шаруашылықтарды қажетті құрал , бөлшек сайман-
дармен қамтамасыз етумен шұғылданған.Сол кездері 
мекеменің еңбекерлері арасынан іскерлігімен танылған 
Сейітбек Бақтияров, Мәрия Бурханова, А.Т.Куроленко 
«Еңбек Қызыл Ту» ордендерімен марапатталған. 

Қалада жол құрылысымен шұғылданатын ДЭУ-
553, ДЭУ-338,ДСУ-62 мекемелері құрылып, одақтық, 
республикалық маңызы бар және жергілікті жолар-
дарды салып, көпшілктің алғысын арқалаған.Кран 
машинисі Аманкелді Бекбаев 1984 жылы Қазақ ССР-і 
Мемлекеттік сыйлығының лауреаты атанса, М. Қабиев 
«Құрмет белгісі» орденімен марататталған. Қазақ ССР-
не еңбегі сіңген жолшы атағын алған. 

1964 жылы қалада №7 жылжымалы 
механикаландырылған колонна құрылған. Ол За-
йсан өңіріндегі алғаш ұйымдастырылған азаматтық 
күрделі құрылыстарды жүргізуге бағытталған арнайы 
кәсіпорын болған.Сонымен қатар қаладағы барлық 
салалардың , атап айтқанда мәдени – ағарту, медицина, 
өндіріс саласындағы ғимараттарды, көп қабатты тұрғын 
үйлерді салды. Осы мекеменің озат тас қалаушысы 
Қазбек Теміров «Еңбек Қызыл Ту» орденімен мара-
патталып,1978 жылы «Қазақ ССР- нің еңбек сіңірген 
құрылысшысы»атағын алды. Зайсан қаласында «ПМК 
-59» мекемесі күрделі құрылыс нысандарындағы су 
құбырларын ,жылу жүйелерінің құрылыс жұмыстарын 
жүргізді.

 Зайсан қалалық кеңесінің аумағынан 1971 жылы 
КПСС ХХІV сьезі атындағы совхозы құрылған. Ол 
көкөніс, баубақша өсірумен және мал шаруашылығымен 
айналысқан. «Алатау» тұқымды сүтті ірі қара өсірген.
Шаруашылық орталығы тың жерден бой көтерген. Онда 
бетон зауыты, ағаш өңдеу цехтары жұмыс істеген. 1973 
жылы Зайсан тарихи -өлке тану мұражайы ашылған. 
Ал 1976 жылы аудандық мәдениет бөлімінің жанында 
суретшілер шеберханасы құрылған. 

Тізбектей берсек, Зайсан қаласының тарих 
парақтары сан  қырынан сыр шертеді. Осын-
дай құнды шежірелердің  жас ұрпақтарға бе-
рер тағылымы    мол.Тарих парағындағы 
құндылықтардың ұрпақтан-ұрпаққа мұра болаты-
ны сөзсіз.

                                     А.БӨЛДЕКБАЕВА.

Басынан – талай тарих көшкен Зайсан

Биыл – Зайсан қаласына 155 жыл

Зайсан әскери қамал, шағын елді мекен болғанымен, Ресей мен Қытай 
арасындағы шекараға орналасқандықтан оның атағы дабырайып, 
мәртебесі ерекше асқақтады. ХХ ғасырдың басында Орталық Азияны 
зерттеуге құлшыныс білдірген саяхатшылардың тірек пунктіне айнал-
ды. Қазақ даласынан Қытай, Тибет, Синьзянға мал өнімдері өткізілді, 
ол жақтан мата, киім-кешек, қол-өнер бұйымдары жеткізілді. Зайсан 
қалашығының дамуына, Зайсан көлі, Ертіс су жолы үлкен ықпал етті. 
Әскерилер қарауындағы Зайсан бекінісіне саудагерлер көбейе бастады. 
Олар өздерінің жылжымайтын мүліктерін тек бекініс маңында ғана емес, 
сонымен қатар шекаралық аймақтарда да жүргізе бастады. Тұрғындар 
Ресей мен шекаралық шептегі Қытай провинциясы мен сауда байланы-
сын орнатты. Нақты дәлелдермен Зайсан бекінісін қала деңгейіне көтеру 
туралы мәселелер көтерілді. 

1871 жылы Батыс Сібір генерал-губернаторының бұйрығымен Зайсан 
бекінісі қайта жоспарланып, Зайсан қаласының жобасы үшін жер бөлінді. 

Халықтың санының өсуі, сауданың қарқынды дамуына байланысты, 1871 
жылы Зайсан қала мәртебесіне ие болды. Зайсанға қала статусын беру Ре-
сей мемлекеті үшін Қытай, Тибет, Монғолия, Шыңжанмен сауда жасауға 
тиімді болды. Пошта мекемесі ашылып, Семей, тағы басқа қалалармен бай-
ланысатын сым (телеграф) жүйесі тартылды. Ресей мен Қытай мемлекеттері 
арасында жасалған Петербург келісімінен кейін екі мемлекет арасында сау-
да жасау қарым-қатынасы еш кедергісіз дамып, кеден жеңілдіктері жасалды. 
1898 жылы Павлодарда – 65, Өскеменде – 37, Семейде – 97, Зайсанда – 32 ірі 
саудагерлер (гильдин) болды. 

Тұрғындар саны 1897 жылы Семейде - 26 353, Зайсанда - 4 471, Өскеменде 
– 8 958. Павлодарда -7 730 болды. 

1897 жылы аталған қалаларда сауаттылық деңгейі: Павлодарда – 31,1%, 
Семейде - 27 пайыз, Өскеменде – 30,9 пайыз, Зайсанда – 31,6 пайыз болды. 
Яғни, Зайсан қаласының сауаттылығы бәрінен жоғары болған. 

Зайсан қаласында 1904 – 1907 жылдары атақтары шығып, халыққа 
белгілі болған ауқатты көпестер, қызметкерлер мен саудагерлер: Абылха-
нов Сағидолла, Абдрасул, Асташов, Агинеев Құрбат, Анваров Валиулла, 
Абылханов Юсуп, Ахтямов Ахметзәки, Ахтямов Сафа, Ахтямов Абдул-
ла, Ахунов Абдулнаби, Айғозин Хаким, Атапов Михаил, Абдурасулход-
жа Айтқожа, Ахтямов Ғұмар, Ахунходжаев Хожаджан, Әбдірахманов 
Мұхаммед, Әбдірахманов Абдурасул, Әубәкіров Ғалымжан, Әбдірашитов 
Сағындық, Әбдірашитов Мұхаммед, Әбдірашитов Седык, Байболов Бей-
сенбай, Баймұрзин Қадырбай, Бикчентаев Токфулла, Бекшентаев Жүсіпхан, 
Бариев Саиднасим, Батрутдинов Ахмед, Батрутдинов Ғабдулвалий, Белогла-
зов Михаил, Боков Макар, Бобкин Фидеахмет, Бабаев Сәлімжан, Боровцев 
Федор, Битраков Мұхамеджан, Батыршин Хисамутдин, Бабаев Керімберді, 
Булатов Ибрагим, Бекметов Мұхамедрахым, Бальшаков Андрей, Бодажин С, 
Валитов Латиф, Волков Петр, Васильев Андрей, Волков Василий, Вахрушев 
Степан, Губин Илья, Гришин Трофим, Гайфутдинов Хайрулла, Гребенщиков 
Петр, Голенецкий Владимир, Горбатов Павел, Газатуллин Гильфан, Григо-
рьев Иван, Дәулеткелдиев Мұхамеджан, Даулеткелдиев Дада, Дегтяров Петр, 
Деникин Василий, Долженков Андрей, Долженков Алексей, Демурук Исаак, 
Дуткин Григорий, Ерзин Халиулла, Ерзин Мұхамед-Хакаф , Ерзин Хасан, 

Жанболатов Хабибулла, Жанбулатов Мұхамед Ғали, Жилин Григорий, Жол-
будаев Сағадат, Зурманбаев Жаңабай, Ибрагимжанов Разыкжан, Иштеряков 
Абдрахман, Иванов Илья, Казаринов А. Ф, Қадралин Хасан, Канцеров Хуса-
ин, Левицкий Иван, Манафов Ибрагим, Манапов Ыбырай, Мұхитдин Қожай, 
Мулашев Мұхамедияр, Мичурин Василий, Мусин Газатулла, Мамлеев Кама-
летдин, Мухаметшин Қанафий, Манғожин Жиенбай, Манғожин Қыстаубай, 
Мергенбаев Сүлеймен, Насыров Сафа, Осипов Николай, Өскенбаев Юсуп, 
Павлов Иван Павлович, Пальшин Дмитрий, Петржкевич Иосиф, Плотни-
ков Михаил, Плотников В.Г. Пономарев Николай, Рожков Фаддей, Рожков 
Михаил, Рахимшейхов Икрам, Рахимшейхов Таш – Шейх, Сорокин Логин, 
Собачкин Константин, Сайфутдинов Сағидулла, Сатлыков Сетдых, Сей-
фуллин Юсуп, Семенов, Сейфуллин Якуп, Сейфуллин Қалияш, Сидров 
Павел, Соколов Андрей, Сабитов Аюб, Сендукова Сарни, Сәтбаев Баязит, 
Сыпырындыұлы Әбдірахман, Сәлімбаев Мұхамед-Ғали, Сейдукова Жамал, 
Титов Н, Г, Татанов Хален, Татанов Жүніс, Тихнов Н, Тоғысбаев Шәкір, 
Тычинский Михаил, Теплев Виктор,Тоқсанбаев Ахмеди, Тухфатуллин Ва-
лиулла, Үкібаев Айтмұхамед, Усманов Исматулла, Устюжанин Вячеслав, 
Федоров Григорий, Файзуллин Мударис, Фунтиков Михайл, Хохлов Андрей, 
Хахлов Александр, Хайбулин Зайнулла, Ходжаев Насрулла, Ходжаев Хаким, 
Хуснутдинов Абдрахим, Хуснутдинов Салих, Чичков Михаил, Шарипов 
Мұса, Шарипов Мұхаммед, Шариутдинов Абдулгалий, Шәкіржанов Мырза-
камал, Шамұхаметов Шәкір, Шаметдинов Хайбулла, Шамсутдинов Мәулет, 
Ягуфаров Сүлеймен. Бұлардың бәрі де ауқатты адамдар, фабрика, зауыт, 
сауда мекемелерінің қожайындары, қысқартып айтқанда Зайсан қаласының 
ірге тасын алғаш қалағандар. Осындай іскер азаматтардың арқасында Зайсан 
тез өркендеді. 53 жыл Зайсан уезінің, 98 жыл Зайсан ауданының орталығы 
болған шығыстағы әсем шағын қала. 

Зайсан қаласы талай ақын – жазушылардың шығармаларына арқау болды. 
155 жыл тарихы бар қала бұл күнде өсті, өркендеді күн сайын абаттанып, 
көркейіп келеді, болашағы жарқын. Оған қазіргі атқарылып жатқан игі істер 
куә. 

Өр – Зайсан, сұлу Зайсан, мақпал Зайсан, 

Төр – Зайсан, төрден таң бол атқан Зайсан. 

Бел – Зайсан, бесік қоңырау қаққан Зайсан. 

Көл – Зайсан, көз ұшында аққан Зайсан. 

Анамның - тумасындай мақтан Зайсан,

Балаңмын – сыры ашылмай жатқан Зайсан. 

Бабамның – мұрасындай тапқан Зайсан. 

Даламның – құлашындай жапқан Зайсан. 

Нұр – Зайсан, нұрын елге шашқан Зайсан, 

Жыр – Зайсан жүрекке жол ашқан Зайсан. 

Сыр – Зайсан сырын ішке бүккен Зайсан, 

Бұл - Зайсан әлемге аты асқан Зайсан. 

Ән – Зайсан, әсем Зайсан, әуен Зайсан, 

Сән – Зайсан, салтанаты дәлел Зайсан. 

Күн – болып таң алдына келген Зайсан. 

Түн – болып қараңғыға енген Зайсан. 

Тасынан – тау самалы ескен Зайсан, 

Басынан – талай тарих көшкен Зайсан.  

ҚАЛИБЕК АЛТЫБАЕВ, 

Зайсан ауданының құрметті азаматы, 

Қазақстан Жазушылар, Журналистер Одақтарының мүшесі, 

Қазақстан Рекордтар кітабына кірген сөзжұмбақшы.   

 Зайсан ауданының, бертін 
келе Шығыс Қазақстан облы-
сы өнерінің тарихында қалған 
жандардың бірі деп мен осы өнерге 
шама-шарқынша атсалысып, 
өзін әрдайым жақсы қырынан 
көрсете білген арқалы азамат 
Тақат Сүлейменовті атаған бо-
лар едім. Олай деп айтуға менің 
толық хақым бар, өйткені, өзім- 
мен қатар жүрген, тікелей куә 
болған, көптеген сайыстардағы 
Тәкеңнің өрелі өнері әлі күнге көз 
алдымда. Екеуіміз 1986 жылдың 
қарашасында Өскемен қаласының 
Металлургтер сарайында өткен, 
өзіміз тұңғыш қатысқан облыстық 
ақындар айтысында танысқан 
едік. Арамыздағы әу дегендегі 
селкеусіз таныстықтың үзілместен, 
нығайып, жалғаса келе, ақырында 
нағыз шынайы достыққа 
ұласқаны рас. Ойлап тұрсам, содан 
бері табаны күректей қырық жыл 
уақыт өткен екен.

 Сонау қылыштай қылпып тұрған 
қырықтың маңайындағы алғыр кезең 
артта қалып, Тақат досым екеуіміз 
бүгінде жетпісті алқымдаған, не-
мерелер «аталаған» ақсақалға 
айналыппыз. Бірақ, оқта-текте 
жолыққанымызда арамыздағы жа-
расымды әңгімеден сол бір алаулы 
шақтардың қылаң беріп, алыстан 
бір қол бұлғап қалып жататыны да 
шындық. Мен Тақаттан төрт жас 
кішімін, бірақ екеуіміз танысып, аты-
жөнімізді білісіп, бірер ауыз қалжың 
сөзбен қағысқан сәттен бастап, ара-
мызда қолма-қол ұғысқан, бірден 
жарасқан сыйластықтың орныққаны 
рас болатын. Айтыс өнерінің жыр-
тысын жыртып жүрген он шақты 
жылдың бедерінде республика 
көлемінде көптеген өнерлі, дарын-
ды, қарымды азаматтармен таны-
сып, сыйласып жүргеніміз рас. Бірақ, 
шынымды айтар болсам, солардың 
ешқайсысымен дәл осы Тақаттай 
араласып, сағынысып жолығатын 
адамның болмағанын атап айтқым 
келеді. Мұны нағыз достық деп 
айтуға әбден болатын сияқты, себебі, 
біраз көрмесек, сағынысып, кездесуді 
аңсап тұратынымыз шындық. Және 
сол қарым-қатынасымызды үзбеуге 
тырысатынымыз, барынша күш сала-
тынымыз да ақиқат.

 Жоғарыда айтып кеткенімдей, 
Тақат Сүлейменұлын білетіндер көп. 
Ал, енді, оны жақсы білмейтіндер 
үшін өткен шақтың жайлауына 
біраз ат шалдырып, ақын, әнші, 
термеші, балуан, жайдары да жарқын 
азаматтың өмір тарихына тереңірек 
үңіліп, шамам келгенше шолу жасап 
өтейін.

 Тақат Сүлейменұлы 1956 
жылдың 21 тамызы күні Зайсан ау-
даны Үлкен Қаратал ауылының жай-
лауы Сары Қайқаңның «Қу қарағай» 
деген жерінде дүниеге келген екен. 
Тақаттың әкесі Ахметов Сүлеймен 
сол шаруашылықтың шопаны болған, 
ал шешесі Әубәкірова Мүбәсшара 
күзетші ретінде тіркелген көмекші 
екен. Тақат өмірге келгенде Сүлеймен 
ақсақал 60 жасқа толып, зейнет дема-
лысына шығады. Осыдан кейін ол 
кісі өзінің туып-өскен жері Шілікті 
өңіріне, ағайын-туыстарына тартып, 
солай қарай қоныс аударады.

Тақаттың балалық, жастық шағы 
сол «Шілікті» совхозының Тасбастау 
ауылында өткен болатын. 

 - 1980 жылдың тамыз айында XXIV 
партсъезд атындағы совхоздың Под-
хоз бөлімшесіне барып, механизатор 
ретінде жұмысқа орналастым,-деп 
естелік айтады Тақат Сүлейменұлы. – 
Мен «Шілікті» совхозында жүргенде 
көркемөнерпаздар байқауларына 
қатыса бастаған болатынмын. Сол 
кезде белгілі ақын Хамит Бал-
шабеков, совхоздың жұмысшы 

комитетінің төрағасы Оралбек 
Бөкебаев, комсомол комитетінің хат-
шысы Тілеухан Маткаримов және 
мәдениет бөлімінде қызмет істеген 
жігіттер маған дұрыс бағыт-бағдар 
беріп, сол тұста алғаш басталған «ай-
тыс» деген өнерге бойұра бастадым. 
Мен айтысты бұрын көрмегенмін, 
бірақ, осы ағаларым шамалары жет-
кенше ұғындырып, баули бастады.
Ал ән өнеріне қызығушылығым 
бала күннен басталған болатын. 
Әкемнің ағасы Ержан Ахметұлы 
тамаша әнші еді. Және өз әкем 
Сүлеймен де әншіліктен құралақан 
емес-тін. Естайдың, Ақанның, Мәди 
мен Біржанның әндерін екеуі де 
нақышына келтіре шырқайтын. 
Қазақ әндерінен «Ғайни қыз», 
«Ақбақай», «Ләйлім шырақ», «Әттең 
тонның келтесі-ай», «Гауһартас» 
деген әндерді әкем үйреткен еді. 
Ал шешем халық сазгерлерінің 
әндерін, кейінгі Шәмші сияқты та-
нымал композиторлардың әуендерін 
насихаттайтын. Біраз есейген соң 
ауылымыздың әншілері Мәулімхан 
Мәдиев, Мұрат Мұхамадиев, Тома 
апай Тұрақбаева, Шәкер Машиев, 
Кеңесхан Лақаев сынды әншілерге 
еліктесек, мектепте Еркебұлан Шо-
матанов, Қанат Айдарханов сияқты 
ағаларымыздың ықпалы зор болды.

 Ал Ержан атам он жасыма 
дейін жыршылық, жыраулық өнерді 
үйретіп, сол атам жаттатқан Арқалық 
батыр, Мырзаш батыр, Қабанбай ба-
тыр, Қыз Жібек, Қалқаман-Мамыр, 
Еңлік-Кебекті таңға дейін жырлай-
тынмын. Қыс айларында елу-ал-
пыс үйлі ауыл кезекпен соғым ба-
сын береді. Сол басқосуларда таңға 
дейін ән-жыр, қисса тыңдаумен өтті 
балалық шағым.

 Сонымен, сексенінші жылы 
Зайсанға келдім. Ол кезде аудандық 
мәдениет бөлімін Қабимолда Бай-
ытов деген ағамыз басқаратын. 
Мен орналасқан сол сексенінші 
жылдың күзінде совхоздар арасын-
да көркемөнерпаздар байқауы бо-
лып, Мәдидің әні «Қарқаралыны» 
орындаған мен «Гала» концертке 
іріктеліп, сол арқылы көпке танымал 
бола бастадым. 

 Шынында да осы концертте 
көзге түскен Тақат Сүлейменов өз 
совхозының белді әншісі атанып, 
көркемөнерпаздардың ортасынан 
ойып орын алды. Ол әнші болып 
жүргенде, 1986 жылы айтыс өнерін 
қайта жаңғырту жөнінде Қазақстан 
Үкіметінің қаулысы шығып, жер-
жерде айтысқа қатысатын ақындарды 
іздестіру шаралары басталған бола-
тын. Бастапқыда ақындар өз ойларын 
жазып алып, оны жаттап келіп айты-
сатын еді. XXIV партсъезд совхозы 
атынан айтысқа барған Тақаттың 
«Ақарал» совхозынан шығуға 
тиіс қарсыласы келмей қалып, 
жаттағанын құлпыртып айтып бер-
ген Т.Сүлейменов «Мақтау грамота-
сымен» марапатталып, айтыс ақыны 
ретінде мойындалып қайтты. 

 Көп ұзамай Өскеменде облыстық 
айтыс болып, онда катондық Әлібек 
Тойғанбаевпен, күршімдік Тамара 
Жанбосыновамен сөз қағыстырған 
Тақат облыс көлеміндегі танымал 
ақындардың қатарынан орын алды. 
Аты шыққан ақынның иығына ар-
тылар жүктің де салмақты болатыны 
белгілі, сол жылы күршімдік өнерпаз 
ақсақал Қабдолла Тұраровтың баста-
масы бойынша семинар-кеңес болып, 
сонда Қабимолда Байытов пен Зайсан 
қалалық кеңесінің төрағасы Дәукей 
Тұржанов, «Қазақ тілі» қоғамының 
төрағасы Рахмет Түлкин, сол кездегі 
аудандық газеттің тілшісі Майра 
Байкөбекова бәрі ақылдаса келе, 
Қ.Тұраровтың әдістемесін қолдана 
отырып, Зайсаннан ақындар мектебін 
ашып, соған мүше тартуға келісім 

жасады. Бұл мектеп сол кезде ақын 
ретінде аты облысқа белгілі болып 
жүрген Сара Тоқтарбаеваның кеңесі 
бойынша жұмыс істеуге кірісті. Ал-
дымен ауылдардан ақындыққа бейім 
жастар, дәстүрлі әндерді орындаушы-
лар іздестіріле бастады. Оқушылар 
арасынан ақындар шығып, бұл мек-
тепке жетекшілікке жас өнерпаз 
Анар Құсайынова бекітілді. Сол 
Сара апай бастап, Бикен, Беделхан, 
Бейсенбай, Ләззат, Бақдолда, Қазбек 
сияқты жастармен бірге айтарлықтай 
істер тындырыла бастады. Осының 
барлығын бүгінде Қазбек Сейілханов 
жалғастырып келе жатыр.

 Т.Сүлейменовтің тағы бір ауыз 
толтырып айтарлықтай жетістігі  
Қарабұлақ ауылында Мәдениет 
үйінің меңгерушісі болып тұрған 
кезінде облыс ақындарының басын 
қосып, ауқымды айтыс өткізгендігі. 
«Зілзала және біз» деген ат қойып, 
қолға алынған бұл айтулы шараға 
оны қолдаған және ұйымдастыру 
комитетінің жетекшісі болған со-
вхоз директоры Айнабек Хамитов, 
жұмысшы комитетінің төрғасы 
Кеңесхан Беркінбаев, бас есепші Ай-
ман Заитова, шаруашылық бөлімінің 
меңгерушісі Темірбек Садықбаев 
көп еңбек сіңірді. Осы айтыс өте 
қызықты өтіп, оған аудандық пар-
тия комитетінің бірінші хатшысы 
Зәйділбек Құнияров пен аудандық 
атқару комитетінің төрағасы 
Әскербек Белгінов жоғары баға 
берді.

 Сәтті өткен облыстық айтыстың 
әсерімен қанаттанған Тақат бірінші 
хатшыға келіп, төтенше ұсыныс жа-
сады. «Зілзаланың зардаптарынан ес 
жиып, етегімізді жаптық қой, енді 
республикалық деңгейдегі бір ай-
тысты өткізіп жіберсек, қалай бола-
ды?» деген оның сөзіне алғашында 
басшылар таңырқай қараған бола-
тын. Ойлана келе, мұның жаны бар 
сөз екенін мойындап, олар аудандық 
мәдениет бөлімінің меңгерушісі 
Рысбек Жұмағалиев екеуіне ерек-
ше тапсырма берді. Ал осы дүбірлі 
өнер сайысының өте тамаша болып 
өткеніне бүкіл Зайсан ауданы, тіпті 
республикалық деңгейде айтысып 
жүрген атақты ақындардың баршасы 
бірдей куә болды. 

 Осыдан кейін бәрімізге белгілі 
үдере көшу, қоныс аудару баста-
лып, «Балапан - басына, тұрымтай 
- тұсына» дейтіндей заман туды. 
Жұмыссыздықтан дағдарысқа 
ұшыраған ауыл жұрты қалалар мен 
кенттерді сағалап, жаппай көше ба-
стады. Осы үрдіске ілескен Тақат та 
Алматы қаласына көшіп барған еді. 
Бірақ, ол туған жерден кіндік үзіп 
кеткен жоқ, ағайынмен әрдайым 
тығыз байланыста болды. Бұдан арғы 
тірлікті Тақаттың өз аузынан естиік.

– Мені бауырына салып алып, 
сегіз жасыма дейін бағып-қағып 
өсірген әкемнің ағасы Ержан атам 
болатын, - дейді Тақат. - Бәйбішесі 
Бибіш апам қайтыс болған соң атам: 
«Енді өзімді бағатын кісі керек» деп 
мені туған әке-шешеме әкеліп та-
быс етті. Содан бері мен Сүлеймен 
мен Мүбәсшараның баласы болдым. 
Енді маған Ержан атамның атын 
шығару басты арман болып қалды. 
Зейнетке шығып алған соң осы 
шаруаға бел шеше кірістім. Атамнан 
қалған мұраны жинастырып, арабша-
дан кириллицаға аударып, Алматы 
қаласының ЕТК колледжінің баспа-
ханасында бастырып шығардым. Үш 
жүз дана кітапты бастырып шығаруға 
екі жыл, бес ай дегенде қол жетті. 
Бұл ауқымды жұмысқа жерлес бауы-
рым Марат Қалимолдин үлкен көмек 
жасады. 

 Аталған кітаптың Өскемендегі 
А.С.Пушкин атындағы кітапханада 
өткен тұсаукесеріне мен де қатысып, 

өз пікірімді ортаға салған болатын-
мын. Осыдан кейін Тақат Ержан ата-
сына ескерткіш қою қамына кірісті. 
Қаншама қиындық көріп, тығырыққа 
тірелсе де қайсар азамат діттеген 
мұратына қол жеткізді. Тасбастау 
ауылында Ержан Ахметұлының 
бүркіт ұстаған ескерткіші бой 
көтерді. Мұның барлығы намысқой 
да табанды азаматтың ата-ба-
ба алдындағы, қандас туыстар 
алдындағы азаматтық, перзенттік па-
рызын орындау бағытында жасаған 
қарымды қадамдары еді. Сол па-
рызды орындау жолында қаншама 
мехнат тартып, қаражат жағынан 
көптеген қиындықтарға ұрынса да, 
көздеген межеден танбай, дегеніне 
қол жеткізген Тақатты нағыз ер де-
меске лажымыз жоқ. Осы шараны 
жүзеге асыру жолында аянбай көмек 
берген, шама-шарықтарынша де-
меу жасаған төмендегі адамдарға 
Тақат шын жүректен алғыс айтып, 
барлығына бақыт тілейді. Жиені 
Болат Қабанбаевтың, М.Әуезов 
атындағы архивтен, филолог ғалым 
Бекмұрат Уақатовтың архивінен 
тапқан материалдарды тиісті жер-
ге жеткізуге Қараталдың тума-
сы, жерлес ақынымыз Ұлықбек 
Есдәулетовтің көп көмегі тиді. 
Әйгілі жазушы Қабдеш Жұмаділов 
те аудармаға жәрдем жаса-
ды. Материалдарды жинауға 
көмектескен Кенжеахмет Маты-
жанов пен Н.Елесбай, А.Оралбек, 
Н.Мүрсәлімов, Ж.Салтыкова сияқты 
аудармашы азаматтар да қажет кез-
де қолұшын берді. Ескерткіш қоярда 
көмек жасаған ауылдас ағасы Марат 
Сүлейменов, Сайланғазы Алдияров, 
жерлес мүсінші Файзолла Өзбаевтар 
көп еңбек сіңірді.

 Осының барлығын атқарып 
шыққан соң Зайсанда Ержан атасына 
атақтап ас беріп, үлкендердің бата-
сын алған Тақат енді сол кісіге арнап 
мұражай ашсам деген арманға қол 
созып отыр. Біз табанды азаматтың 
бұл мақсатқа да қол жеткізеріне нық 
сенімдіміз.

 Зайсан өңірі өнерінің 
Темірқазығындай болып, аянбай 
еңбек сіңірген ақын, әнші-термеші 
Тақат Сүлейменов тамыз айында 
жетпіс жасқа толғалы отыр. Мол та-
быс, зор денсаулық, шалқар шабыт 
берсін!- дей отырып, дарқан мінезді 
досымыздың мәнді де мағыналы, 
бақытты да ұзақ ғұмыр кешуіне шы-
найы тілектестік білдіреміз!

 ХАСЕН ЗӘКӘРИЯ, 
ақын, ҚР Журналистер 

одағының, ҚР Жазушылар 
одағының мүшесі, 

Қазақстан Республикасы 
Мәдениет және өнер саласының 

үздігі.
 

Біздің жерлестеріміз

 Дарынды азаматтың қарымды қадамдары

ХАБАРЛАМА

Қоғамдық тыңдаулар ашық отырыс нысанында өткізіледі:
1.	 «DIORIT UKа» ЖШС үшін, «Шығыс Қазақстан облысы Зайсан 

ауданы орналасқан «Уйденинское» кен орнының бөлігінде құм мен 
қиыршық тасты өндіру бойынша тау-кен жұмыстарының жоспарының» 
әсер етуіне экологиялық рұқсат алуға арналған материалдар;

2.	 Әсер ету аймағы:
 Географиялық координаттар:
р/н№	  С.Е. Ш.б. 
1	 47° 30' 42,90"	  84° 47' 23,82"
2	 47° 30' 49,33"	  84° 47' 33,17"
3	 47° 30' 49,33"	  84° 47' 46,09"
4	 47° 30' 37,92" 84° 47' 46,08"
5	 47° 30' 38,20" 84° 47' 29,92"
3.	 2026 жылы 14 тамыз сағат 14:00 ШҚО, Зайсан ауданы, Кенсай а.о., 

Кенсай а., Мұрат Түсенов көшесі 2, (Әкімдік) мекенжайы бойынша қоғамдық 
тыңдаулар өткізіледі;

4.	 4. Тапсырыс беруші - «DIORIT UKа» ЖШС, (БИН 240540031214). Ме-
кен-жайы: Шығыс Қазақстан облысы, Өскемен қаласы, Жастар көшесі, 43 
үй, 9 пәт., пошта индексі 070900, тел. 8-777-357-85-65, E-mail: ofis.rabochiy@
bk.ru;

5. Әзірлеуші ТОО «GEO VOSTOK», (БИН 211040015757). Мекенжайы: 
ШҚО, Өскемен қ., Қазыбек Би даң., 18-25. тел. 8(778)-778-09-17, E-mail: 
baysu.too@mail.ru;

6.	 Жобалық құжаттама https://hearings.ndbecology.gov.kz/ ақпараттық 
жүйеде «Қоғамдық тыңдаулар» бөлімінде орналастырылған;

7.	 Қосымша ақпаратты тапсырыс берушінің – ofis.rabochiy@bk.ru элек-
тронды мекен-жайы, 8-777-357-85-65 телефоны бойынша алуға болады;

8.	 Мүдделі жұртшылықтың ескертулері мен ұсыныстары қоғамдық 
тыңдаулар өтетін күнге дейін 3 жұмыс күнінен кешіктірмей мына мекенжай-
лар бойынша қабылданады: ndbecology.gov.kz, d.babakanova@akimvko.gov.
kz. ТРБ почтасына.

Тыңдауларға қатысу үшін сілтеме бойынша өту қажет https://us05web.
zoom.us/j/2137154444?pwd=YOM2t6nC3jSvla6Xi0LVi3B79GYnjr.1&o
mn=87045571069 

Конференция идентификаторы: 213 715 4444, 
Құпия сөз: 12345678
Тіркеу талқылау басталғанға дейін 5 минут бұрын, жеке куәлікті көрсеткен 

кезде басталады.
 

ОБЪЯВЛЕНИЕ

Проводятся общественные слушания в форме открытого собрания:
1.	 Материалы для получения экологического разрешения на воздей-

ствие по рабочему проекту «Плану горных работ по добыче песчано-гра-
вийной смеси на части месторождения «Уйденинское», расположенном в 
Зайсанском районе Восточно-Казахстанской области» для ТОО «DIORIT 
UKа»;

2.	 Территория воздействия:
№ п/п С.Ш. В.Д.
1	 47° 30' 42,90"	  84° 47' 23,82"
2	 47° 30' 49,33"	  84° 47' 33,17"
3	 47° 30' 49,33"	  84° 47' 46,09"
4	 47° 30' 37,92" 84° 47' 46,08"
5	 47° 30' 38,20" 84° 47' 29,92"
3. 14 августа 2026 г. в 14:00 проводятся общественные слушания по адре-

су: ВКО, Зайсанский район, Кенсайский с.о., с. Кенсай, ул. Мурата Тусенова 
2, (Акимат);

4. Заказчик – ТОО «DIORIT UKа» (БИН 240540031214) Адрес: Восточно-
Казахстанская область, город Усть-Каменогорск, улица Жастар, дом 43, кв. 9, 
тел. 8-777-357-85-65, E-mail: ofis.rabochiy@bk.ru;

5. Разработчик ТОО «GEO VOSTOK», БИН 211040015757. Адрес: ВКО, 
г. Усть-Каменогорск, пр. Қазыбек Би, 18-25 тел. 8 (778)-778-09-17, E-mail: 
baysu.too@mail.ru;

6.	 Документация по проекту размещена на информационной системе 
https://hearings.ndbecology.gov.kz/ в разделе «Общественные слушания»;

7.	 Дополнительную информацию можно получить по электронному адре-
су заказчика - ofis.rabochiy@bk.ru, по номеру 8-777-357-85-65;

8.	  Замечания и предложения заинтересованной общественности прини-
маются не позднее 3 рабочих дней до даты проведения общественных слуша-
ний по адресам: ndbecology.gov.kz, на почту УПР d.babakanova@akimvko.gov.
kz.

Для участия в слушаниях необходимо пройти по ссылке 
https://us05web.zoom.us/j/2137154444?pwd=YOM2t6nC3jSvla6Xi0LVi3B

79GYnjr.1&omn=87045571069 
Идентификатор конференции: 213 715 4444, 
Пароль: 12345678
Регистрация начинается за 5 минут до начала обсуждения, при предъявле-

нии удостоверении личности.

Азаматтардың назарына! 
Сақ болыңыздар!

Пәтер сатып алмас бұрын құрылыс нысанының заңдылығына және 
құрылыс салушының барлық қажетті рұқсат құжаттарының болуына 
міндетті түрде көз жеткізіңіз.

 Шығыс Қазақстан облысында үлескерлердің қаражатын тарту 
Қазақстан Республикасының заңнамасына сәйкес келесі тетіктер арқылы 
жүзеге асырылады:

– екінші деңгейдегі банктің қатысуымен;
–  «Қазақстан Тұрғын үй Компаниясы» АҚ кепілдігімен;
–  жергілікті атқарушы органның рұқсаты негізінде.

 Үлестік құрылыс нысанының заңдылығын және үлескерлер қаражатын 
тартуға берілген құжаттардың бар-жоғын «Homeportal.kz» ресми порталынан 
тексеруге болады.

Бүгінгі таңда Шығыс Қазақстан облысында үлескерлер қаражатын тар-
та отырып, келесі заңды үлестік құрылыс нысандары іске асырылуда:

 Екінші деңгейдегі банктің қатысуымен:
– «Viva Life» ТК
–  «Asyl Tau» ТК
–  «Asyltas» ТК

 «Қазақстан Тұрғын үй Компаниясы» АҚ кепілдігімен:
–  «Asylum» ТК
–  «Золотой квадрат» ТК
–  «Престиж» ТК (Sparkle Diamond)

 Жергілікті атқарушы органның рұқсатымен:
–  «Orda» ТК
–  «Tumar Towers Oskemen» ТК
–  «Айналайын» ТК
–  «Belgravia» ТК
–  «BS Holding Easton» ТК
–  «Eco Polis» ТК
–  «Park Line» ТК
–  «Renesans» ТК

 Қаржылық тәуекелдерге жол бермеңіз. Тұрғын үй сатып алу кезінде құрылыс 
салушы мен құрылыс нысаны туралы ақпаратты алдын ала мұқият тексеріңіз!

 Құрметті аудан тұрғындары! Жыл сайын шілде айының 10-ы 
күні елімізде ветеринария күні аталып өтіледі. Бұл күн – «Тілсіз 
шипагерлердің» қажырлы еңбегіне құрмет көрсетіп, олардың қоғамдағы 
маңызын ұлықтайтын ерекше сәт. Дүниежүзілік денсаулық сақтау 
ұйымының мәліметі бойынша, адамдарда жаңадан пайда болатын 
жұқпалы аурулардың 60 пайыздан астамы жануарлардан тарайды.

 Сондықтан ветеринарлар – жаһандық пандемиялармен күрестегі алдыңғы 
шептегі жауынгерлер. Үкімет Ветеринария саласын дамытудың 2030 жылға 
дейінгі кешенді жоспарын бекіткені көпшілікке мәлім. Жоспар негізінен мал 
дәрігерлерінің жалақысын арттыру, осы саланың материалдық- техникалық 
жағдайын жақсарту, жалпы алғанда аса қауіпті аурулармен күрес, азық- 
түлік қауіпсіздігін қамтамасыз ету және ішкі нарықты қорғауға басымдылық 
беріліп отыр. 

 Ветеринария саласы – бұл тек жануарларды емдеу ғана емес, бүкіл 
адамзаттың қауіпсіздігі мен денсаулығын қорғаудың алтын көпірі. Ветери-
нария күні – бұл тек кәсіби мереке емес, бұл – біздің денсаулығымыз бен 
табиғат үйлесімділігін күзетіп тұрған жандарға алғыс айту күні. 

Күн демей, түн демей, ыстық пен суыққа қарамастан еңбек етіп жүрген 
барша ветеринария саласының мамандарын, осы саланың ардагерлерін төл 
мерекелерімен құттықтаймыз! Еңбектеріңіз жемісті, мәртебелеріңіз биік бол-
сын, адамзаттың арашашылары!

Ж.ҒАЗИЗОВ,

ҚР АШМ ВБжҚК Зайсан аудандық аумақтық инспекциясының 

бас маманы .

10-шілде Ветеринария қызметкерлері күні

Жауапкершілігі мол сала



10 шілде 2026 жыл 7

13 ШІЛДЕ -  19 ШІЛДЕ

СӘРСЕНБІ, 15 ШІЛДЕ 2026 ЖЫЛ БЕЙСЕНБІ, 16 ШІЛДЕ 2026 ЖЫЛ

«QAZAQSTAN» 

"Хабар" 

Телебағдарлама
Телебағдарламада апта ішінде өзгерістер болуы мүмкін

«QAZAQSTAN» «Первый канал «Евразия» 

«QAZAQSTAN» 

«Первый канал «Евразия» 

"Хабар" 

"Хабар" 

ДҮЙСЕНБІ, 13 ШІЛДЕ 2026 ЖЫЛ СЕЙСЕНБІ, 14 ШІЛДЕ 2026 ЖЫЛ

ЖҰМА, 17 ШІЛДЕ 2026 ЖЫЛ СЕНБІ, 18 ШІЛДЕ 2026 ЖЫЛ

«QAZAQSTAN» 

«Первый канал «Евразия» 

"Хабар" 

«QAZAQSTAN» 

«Первый канал «Евразия» 

"Хабар" 

«QAZAQSTAN» 

«Первый канал «Евразия» 

"Хабар" 

«QAZAQSTAN» 

«Первый канал «Евразия» 

"Хабар" 

ЖЕКСЕНБІ, 19 ШІЛДЕ 2026 ЖЫЛ

06:00«KÖREMIZ-ШОУ»07:05Многосерийный фильм «ЖИЗНЬ, КОТО-
РОЙ НЕ БЫЛО»08:00«ҚАЙЫРЛЫ ТАҢ, ҚАЗАҚСТАН!»09:30«ДОБРОЕ УТРО, 
КАЗАХСТАН!»11:10«ЖИТЬ ЗДОРОВО»12:10«ДАВАЙ ПОЖЕНИМСЯ!»13:10«МОДНЫЙ 
П Р И Г О В О Р » 1 4 : 1 0 « Ж А Ң А Л Ы Қ Т А Р » 1 4 : 2 5 « Н О В О С Т И » 1 4 : 3 0 « Q O S L I K E » 
бағдарламасы18:30«БАСТЫ ЖАҢАЛЫҚТАР»19:00«KÖREMIZ-ШОУ»20:00«ГЛАВНЫЕ 
НОВОСТИ»20:35Многосерийный фильм «УЛИЦЫ РАЗБИТЫХ ФОНАРЕЙ-
16»01:10«ГЛАВНЫЕ НОВОСТИ»01:50Многосерийный фильм «ЯНЫЧАР»02:55«БАСТЫ 
ЖАҢАЛЫҚТАР»03:45«П@УТINA» бағдарламасы 

06:00«KÖREMIZ-ШОУ»07:05Многосерийный фильм «ЖИЗНЬ, КОТО-
РОЙ НЕ БЫЛО»08:00«ҚАЙЫРЛЫ ТАҢ, ҚАЗАҚСТАН!»09:30«ДОБРОЕ УТРО, 
КАЗАХСТАН!»11:10«ЖИТЬ ЗДОРОВО»12:10«ДАВАЙ ПОЖЕНИМСЯ!»13:10«МОДНЫЙ ПРИГ
ОВОР»14:10«ЖАҢАЛЫҚТАР»14:25«НОВОСТИ»14:30«QOSLIKE» бағдарламасы18:30«БАСТЫ 
ЖАҢАЛЫҚТАР»19:00«KÖREMIZ-ШОУ»20:00«ГЛАВНЫЕ НОВОСТИ»20:35Многосерийный 
фильм «УЛИЦЫ РАЗБИТЫХ ФОНАРЕЙ-16»01:10«ГЛАВНЫЕ НОВОСТИ»01:50Многосерийный 
фильм «ЯНЫЧАР»02:55«БАСТЫ ЖАҢАЛЫҚТАР»03:45«П@УТINA» бағдарламасы 

Уважаемые телезрители! Приносим извинения за перерыв в эфи-
ре до 17:00 в связи с профилактическими работами 17:00«QOSLIKE» 
бағдарламасы18:30«БАСТЫ ЖАҢАЛЫҚТАР»19:00«KÖREMIZ-ШОУ»20:00«ГЛАВНЫЕ 
НОВОСТИ»20:35Многосерийный фильм «УЛИЦЫ РАЗБИТЫХ ФОНАРЕЙ-
16»01:10«ГЛАВНЫЕ НОВОСТИ»01:50Многосерийный фильм «ЯНЫЧАР»02:55«БАСТЫ 
ЖАҢАЛЫҚТАР»03:45«П@УТINA» бағдарламасы 

06:00«KÖREMIZ-ШОУ»07:05Многосерийный фильм «ЖИЗНЬ, КОТО-
РОЙ НЕ БЫЛО»08:00«ҚАЙЫРЛЫ ТАҢ, ҚАЗАҚСТАН!»09:30«ДОБРОЕ УТРО, 
КАЗАХСТАН!»11:10«ЖИТЬ ЗДОРОВО»12:10«ДАВАЙ ПОЖЕНИМСЯ!»13:10«МОДНЫЙ ПРИГ
ОВОР»14:10«ЖАҢАЛЫҚТАР»14:25«НОВОСТИ»14:30«QOSLIKE» бағдарламасы18:30«БАСТЫ 
ЖАҢАЛЫҚТАР»19:00«KÖREMIZ-ШОУ»20:00ГЛАВНЫЕ НОВОСТИ»20:35Многосерийный 
фильм «УЛИЦЫ РАЗБИТЫХ ФОНАРЕЙ-16»01:10«ГЛАВНЫЕ НОВОСТИ»01:50Многосерийный 
фильм «ЯНЫЧАР»02:55«БАСТЫ ЖАҢАЛЫҚТАР»03:45«П@УТINA» бағдарламасы 

06:00«KÖREMIZ-ШОУ»07:05Многосерийный фильм «ЖИЗНЬ, КОТО-
РОЙ НЕ БЫЛО»08:00«ҚАЙЫРЛЫ ТАҢ, ҚАЗАҚСТАН!»09:30«ДОБРОЕ УТРО, 
КАЗАХСТАН!»11:10«ЖИТЬ ЗДОРОВО»12:10«ДАВАЙ ПОЖЕНИМСЯ!»13:10«МОДНЫЙ 
П Р И Г О В О Р » 1 4 : 1 0 « Ж А Ң А Л Ы Қ Т А Р » 1 4 : 2 5 « Н О В О С Т И » 1 4 : 3 0 « Q O S L I K E » 
бағдарламасы18:30«БАСТЫ ЖАҢАЛЫҚТАР»19:00«KÖREMIZ-ШОУ»20:00«ГЛАВНЫЕ 
НОВОСТИ»20:30«ПОЛЕ ЧУДЕС»22:00Полина Долиндо, Анатолий Гущин в фильме «ТАЁЖНЫЙ 
ДЕТЕКТИВ-5. ПРИШЕЛЕЦ»00:20Полина Долиндо, Анатолий Гущин в фильме «ТАЁЖНЫЙ 
ДЕТЕКТИВ-6. ПОСЛЕДНЯЯ ПЕСНЯ»02:25«БАСТЫ ЖАҢАЛЫҚТАР»03:00Многосерийный 
фильм «ПАДЕНИЕ ОРДЕНА»03:45«П@УТINA» бағдарламасы 

06:00«QAЙMAҚ» бағдарламасы06:40«ГЛАВНЫЕ НОВОСТИ»07:10Многосерийный фильм 
«КАМЕННОЕ СЕРДЦЕ»11:15«ПОЛЕ ЧУДЕС»12:40Әбілмансұр Серіков, Гүлбахрам Байбосынова 
«АУЫЛ МҰҒАЛІМІ» телехикаясында15:00«QOSLIKE» бағдарламасы17:45Арнис Кыдырмышев, 
Жибек Бактыбекова, Рауан Ахмедов, Калипа Таштанова в фильме «ПАПАША»20:05«ТҰЗАҚҚА 
ТҮСКЕН ТАҒДЫРЛАР»20:25Многосерийный фильм «ЧУЖИЕ ДЕТИ»00:4 Комедия «ГОРЬКО!» 
203:05Многосерийный фильм «ПАДЕНИЕ ОРДЕНА»03:45«П@УТINA» бағдарламасы 

06:00«QAЙMAҚ» бағдарламасы06:40«П@УТINA» 
бағдарламасы07:30Многосерийный фильм «ЧУЖИЕ 
ДЕТИ»11:55Әбілмансұр Серіков, Гүлбахрам Байбосыно-
ва «АУЫЛ МҰҒАЛІМІ» телехикаясында14:10«ДАSTAR
ХАН»16:00«ДОСТОЯНИЕ РЕСПУБЛИКИ». «ФАБРИ-
КА ЗВЕЗД»18:25Михаил Тарабукин, Мария Скорницкая, 
Марина Яковлева в фильме «СЕРДЦЕЕД»20:50Юрий 
Батурин, Мария Коняшкина в многосерийном фильме 
«ЗАЛОЖНИЦА»01:30Премьера. Многосерийный фильм 
«СКРЫТЫЕ МОТИВЫ»03:35Многосерийный фильм «ПА-
ДЕНИЕ ОРДЕНА» 

«Первый канал «Евразия» 

5:30Әнұран5:35АҚПАРАТ6:10«Шабдалы, 18» телехикаясы. 7:00«TAŃSHOLPAN» 
9:00«МЫҢ УӘДЕ» телехикаясы. 10:00«Сезім мен серт» телехикаясы. 12:00«ҚЫЗЫҚ ЕКЕН...» 
интеллектуалды телевикторинасы. 12:50«Жалған өмір» телехикаясы. 13:55«Желідегі тұзақ» ар-
найы жобасы.14:15«Қызыл алтын» арнайы жобасы. 14:35«Сағындырған әндер-ай!» 15:55«Бір 
үйдің балалары» телехикаясы. 17:00АҚПАРАТ17:20«Қазір айтайық» әлеуметтік ток-шоуы. 
18:00«СЕЗІМ МЕН СЕРТ» телехикаясы. 20:00АҚПАРАТ20:30«ӘУЛЕТ ҚҰПИЯСЫ» телехика-
ясы. 21:25«Бір үйдің балалары» телехикаясы. 22:20«АШЫҚ АЛАҢ» қоғамдық-саяси ток-шоуы. 
23:10«Сағындырған әндер-ай!» 23:30ФУТБОЛ. FIFA WORLD CUP 2026. МАТЧ ҚАРСАҢЫНДА. 
(Студиялық бағдарлама). Тікелей эфир 23:50ФУТБОЛ. FIFA WORLD CUP 2026. Әлем чемпиона-
ты. 1/2 финал. Тікелей эфир2:00АҚПАРАТ2:30«Қазір айтайық» әлеуметтік ток-шоуы. 3:20«Ашық 
алаң» қоғамдық-саяси ток-шоуы. 4:15«Қызық екен...» интеллектуалды телевикторинасы. 

5:00»Әке бақыты»5:45»Маңдай тер»6:45»Қазақтың жігіттері». Ернар Айдардың 
шығармашылық ән кеші8:00»Cover show»10:00Телехикая «Шашу»13:00»ОйнаIQ» 14:00Мультсери-
ал «Барбоскины»15:00»Халық таңдауы»15:30Телесериал «Райское место» 19:00Новости19:30Жаңа
лықтар20:00Телехикая «Тракторшының махаббаты»21:00Телехикая «Ар алдында» 23:00»Құс қанат 
ғұмыр». Мейрамбек Бесбаевтың концерті 

5:30 Әнұран5:40АҚПАРАТ6:10«Шабдалы, 18» телехикаясы. 7:00«TAŃSHOLPAN» 
9:00«МЫҢ УӘДЕ» телехикаясы. 10:00«Сезім мен серт» телехикаясы. 12:00«ҚЫЗЫҚ ЕКЕН...» 
интеллектуалды телевикторинасы. 12:50«Ыстық ұя». Телехикая. 13:55«Биологиялық белсенді 
қоспалар» арнайы жобасы14:15«Күл-талқан» деректі фильмі 14:45«Сағындырған әндер-ай!» 
15:40ФУТБОЛ. FIFA WORLD CUP 2026. Әлем чемпионаты ойындарының шолуы 15:55«Бір 
үйдің балалары» телехикаясы. 17:00АҚПАРАТ17:20«Қазір айтайық» әлеуметтік ток-шоуы. 
18:00«СЕЗІМ МЕН СЕРТ» телехикаясы. 20:00АҚПАРАТ20:30«ӘУЛЕТ ҚҰПИЯСЫ» теле-
хикаясы. 21:25«Бір үйдің балалары» телехикаясы. 22:20«АШЫҚ АЛАҢ» қоғамдық-саяси ток-
шоуы.23:10«Сағындырған әндер-ай!»23:35Футбол. FIFA WORLD CUP 2026. Әлем чемпионаты 
ойындарының шолуы23:50ФУТБОЛ. УЕФА ЧЕМПИОНДАР ЛИГАСЫ. Іріктеу кезеңі. «СУТЬЕ-
СКА» (Черногория) «ҚАЙРАТ» (Қазақстан) Тікелей эфир2:00АҚПАРАТ2:30«Қазір айтайық» 
әлеуметтік ток-шоуы.3:20«Ашық алаң» қоғамдық-саяси ток-шоуы. 

5:00»Әке бақыты»5:45»Маңдай тер»6:45»Құс қанат ғұмыр». Мейрамбек Бесбаевтың 
концерті 8:00»Cover show»10:00Телехикая «Шашу»13:00»ОйнаIQ» 14:00Мультсериал 
«Барбоскины»15:00»Халық таңдауы»15:30Телесериал «Райское место» 19:00Новости19:30Жаң
алықтар20:00Телехикая «Тракторшының махаббаты»21:00Телехикая «Ар алдында» 23:00»От-
аным менің». Саят Медеуовтың ән кеші

5:30 Әнұран5:35АҚПАРАТ6:10«Шабдалы, 18» телехикаясы. 7:00«TAŃSHOLPAN» 9:00«МЫҢ 
УӘДЕ» телехикаясы. 10:00«Сезім мен серт» телехикаясы. 12:00«ҚЫЗЫҚ ЕКЕН...» интеллек-
туалды телевикторинасы. 12:50«Ыстық ұя». Телехикая. 13:55«Ізгілік формуласы» 14:15«ТАЗА 
САНА»14:50«Сағындырған әндер-ай!» 15:40ФУТБОЛ. FIFA WORLD CUP 2026. Әлем чемпионаты 
ойындарының шолуы15:55«Бір үйдің балалары» телехикаясы. 17:00АҚПАРАТ17:20«Қазір айтайық» 
әлеуметтік ток-шоуы. 18:00«СЕЗІМ МЕН СЕРТ» телехикаясы. 19:30АҚПАРАТ19:55ФУТБОЛ. УЕФА 
КОНФЕРЕНЦИЯ ЛИГАСЫ. Іріктеу кезеңі. «АСТАНА» (Қазақстан) - «ДИНАМО СИТИ» (Албания). 
Тікелей эфир22:00«Бір үйдің балалары» телехикаясы. 22:50«1001 ТҮН» 23:50АҚПАРАТ0:15«Қазір 
айтайық» әлеуметтік ток-шоуы. 1:05«Ізгілік формуласы» 1:25«Таза сана» 2:00«Қызық екен...» интел-
лектуалды телевикторинасы. 2:40«Шабдалы, 18» телехикаясы. 

5:00»Әке бақыты»5:45»Маңдай тер»6:45»Отаным менің». Саят Медеуовтың ән кеші8:00»Cover 
show»10:00Телехикая «Шашу»13:00»ОйнаIQ» 14:00Мультсериал «Барбоскины»15:00»Халық 
таңдауы»15:30Телесериал «Райское место» 19:00Новости19:30Жаңалықтар20:00Телехикая 
«Тракторшының махаббаты»21:00Телехикая «Ар алдында» 23:00»Сенемін мен». Роза Рымбаеваның 
шығармашылық кеші

5:30 Әнұран5:35АҚПАРАТ6:10«Шабдалы, 18» телехикаясы. 7:00«TAŃSHOLPAN» 
9:00«МЫҢ УӘДЕ» телехикаясы. 10:00«Сезім мен серт» телехикаясы. 12:00«ҚЫЗЫҚ ЕКЕН...» 
интеллектуалды телевикторинасы. 12:50«Ыстық ұя». Телехикая. 13:55«Дофамин: Бала неге 
қуанады?» деректі фильмі.14:35«Сағындырған әндер-ай!» 15:55«Бір үйдің балалары» теле-
хикаясы. 17:00АҚПАРАТ17:20«Қазір айтайық» әлеуметтік ток-шоуы. 18:00«СЕЗІМ МЕН 
СЕРТ» телехикаясы. 20:00АҚПАРАТ20:30«ӘУЛЕТ ҚҰПИЯСЫ» телехикаясы. 21:25«Бір үйдің 
балалары» телехикаясы. 22:20«АШЫҚ АЛАҢ» қоғамдық-саяси ток-шоуы. 23:10«1001 ТҮН» 
0:10АҚПАРАТ0:40«Қазір айтайық» әлеуметтік ток-шоуы. 1:30«Ашық алаң» қоғамдық-саяси 
ток-шоуы. 2:25«Қызық екен...» интеллектуалды телевикторинасы. 3:05«Шабдалы, 18» телехика-
ясы. 

5:00»Әке бақыты»5:45»Маңдай тер»6:45»Сенемін мен». Роза Рымбаеваның шығармашылық 
кеші8:00»Cover show»10:00Телехикая «Шашу»13:00»ОйнаIQ» 14:00Мультсериал 
«Барбоскины»15:30Телесериал «Райское место» 19:00Новости19:30Жаңалықтар20:00Телехикая 
«Тракторшының махаббаты»21:00Телехикая «Ар алдында» 22:00»Қоғам пікірі» саяси ток-шоуы 
23:00»Turar». Тұрар Ыдырыстың жеке ән кеші

5:30Әнұран5:35АҚПАРАТ6:05«Ауылдастар». 6:35«Шабдалы, 18» телехикаясы. 8:05«Дофа-
мин: Бала неге қуанады?» деректі фильмі8:40«Менің Қазақстаным». Шәмші Қалдаяқов әндерінің II 
халықаралық фестивалі10:00«Сезім мен серт» телехикаясы. 12:00«PRIME ERA» 12:25«Соғады жүрек» 
М.Мақатаевтың 95 жылдығына арналған ән-жыр кеші.14:35ФУТБОЛ. FIFA WORLD CUP 2026. 
Әлем чемпионаты ойындарының шолуы14:50Дисней ұсынады:«Жасырын тыңшылар» мультфильмі. 
(АҚШ, 2019 ж.) 16:20«Менің үйім қайда?» көркем фильмі (Қазақстан, 2023 ж.)18:00«СЕЗІМ МЕН 
СЕРТ» телехикаясы. 20:00АҚПАРАТ20:15«Alem al: Қазақстандық кремний алқабы» арнайы 
жобасы20:30«ӘУЛЕТ ҚҰПИЯСЫ» телехикаясы. 21:25«ҚАЙЫРЛЫ КЕШ!» 23:05«ИП МАН ЖӘНЕ 
ТӨРТ ПАТША» көркем фильмі (Қытай, 2019 ж.) 0:35АҚПАРАТ0:50«Сағындырған әндер-ай!» 
1:30Футбол. FIFA WORLD CUP 2026. Әлем чемпионаты ойындарының шолуы1:50ФУТБОЛ. FIFA 
WORLD CUP 2026. Әлем чемпионаты. 3-орын үшін матч. Тікелей эфир

5:00»Әке бақыты»5:45»Маңдай тер»6:45»Turar». Тұрар Ыдырыстың жеке ән кеші8:00»Cover 
show»10:00Мультфильм «Семейка Аддамс»11:20Комедия «Энни»13:35»Қазақ тілі Оксфорд-
та» деректі фильмі (1-бөлім)14:00»ХХI ғасыр көшбасшысы»15:15»Қызық times» 16:30Телехи-
кая «Шашу»19:00»Cover show»21:00»7 күн» 21:30Жұмыр жер21:50Боевик «Добро пожаловать в 
рай!»0:00Подкаст. Azamat LIVE

5:30 Әнұран5:35АҚПАРАТ5:50«Ауылдастар»6:20«Шабдалы, 18» телехикаясы. 
7:50«Prime era» 8:15«Alem al: Қазақстандық кремний алқабы» арнайы жобасы (Ав-
торы: Шырақ Байкенова)8:40«Көңіл толқыны»10:00«Сезім мен серт» телехикаясы. 
12:00«Қайырлы кеш!» 13:50Дисней ұсынады:«Жасырын тыңшылар» мультфильмі. (АҚШ, 
2019 ж.) 15:20ФУТБОЛ. FIFA WORLD CUP 2026. Әлем чемпионаты ойындарының 
шолуы15:35«Сағындырған әндер-ай!»16:05«Ип Ман және төрт патша» көркем фильмі 
(Қытай, 2019 ж.) 17:40«АҚОРДА» (24-бағдарлама)18:00«СЕЗІМ МЕН СЕРТ» телехика-
ясы. 20:00«Құралайдың салқыны» деректі фильмі 20:30«ӘУЛЕТ ҚҰПИЯСЫ» телехи-
каясы. 21:25«Менің үйім қайда?» көркем фильмі (Қазақстан, 2023 ж.)23:00Футбол. FIFA 
WORLD CUP 2026. Әлем чемпионаты ойындарының шолуы 23:20ФУТБОЛ. FIFA WORLD 
CUP 2026. МАТЧ ҚАРСАҢЫНДА. (Студиялық бағдарлама). Тікелей эфир 23:50ФУТБОЛ. 
FIFA WORLD CUP 2026. Әлем чемпионаты. ЖАБЫЛУ САЛТАНАТЫ. Финал. Тікелей 
эфир2:00«Құралайдың салқыны» деректі фильмі 2:25«Ақорда» 2:40«Шабдалы, 18» теле-
хикаясы. 

5:00»Әке бақыты»5:45»Маңдай 
тер»6:45»Ата-анама арнау». Бауыр-
жан Исаевтың ән кеші8:00»Cover 
show»9:40»Азамат» интеллектуалдық 
шоуы 10:45Боевик «Добро пожа-
ловать в рай!»12:40Мультфильм 
«Пингвиненок Пороро: нападение 
монстров»13:35»Қазақ тілі Оксфордта» 
деректі фильмі (2-бөлім)14:00Телехикая 
«Шашу»18:15»Әлия - дастан». Ду-
лат Айтжановтың шығармашылық 
кеші 19:45»Қызық times» 21:00»7 күн» 
21:30Глобальные события21:50Комедия 
«Энни»0:00Подкаст. Azamat LIVE

5:30Әнұран5:35«Көңіл толқыны»6:10«Шабдалы, 18» телехикаясы. 7:00«TAŃSHOLPAN» 
9:00«МЫҢ УӘДЕ» телехикаясы. 10:00«Сезім мен серт» телехикаясы. 12:00«ҚЫЗЫҚ ЕКЕН...» 
интеллектуалды телевикторинасы. 12:50«Жалған өмір» телехикаясы. 13:55«Алтын орда. 
Ұлық ұлыс» деректі фильмі 14:30«Ақорда» 14:45«Сағындырған әндер-ай!» 15:40ФУТБОЛ. 
FIFA WORLD CUP 2026. Әлем чемпионаты ойындарының шолуы15:55«Бір үйдің балалары» 
телехикаясы. 17:00АҚПАРАТ17:20«Қазір айтайық» әлеуметтік ток-шоуы. 18:00«СЕЗІМ МЕН 
СЕРТ» телехикаясы. 20:00АҚПАРАТ20:30«ӘУЛЕТ ҚҰПИЯСЫ» телехикаясы. 21:25«Бір үйдің 
балалары» телехикаясы. 22:20«АШЫҚ АЛАҢ» қоғамдық-саяси ток-шоуы. 23:10«1001 ТҮН» 
0:10АҚПАРАТ0:40«Қазір айтайық» әлеуметтік ток-шоуы. 1:30«Ашық алаң» қоғамдық-саяси 
ток-шоуы. 2:25«Қызық екен...» интеллектуалды телевикторинасы. 3:10«Шабдалы, 18» теле-
хикаясы. 

5:00»Әке бақыты»5:45»Маңдай тер»6:45»Күліп қара». Асан Абдралин8:00»Cover 
show»10:00Телехикая «Шашу»13:00»ОйнаIQ» 14:00Мультсериал «Барбоскины»15:00»Халық 
таңдауы»15:30Телесериал «Райское место» 18:40Документальный фильм «Противодействие нар-
кобизнесу «Операция Фантом»19:00Новости19:30Жаңалықтар20:00Телехикая «Тракторшының 
махаббаты»21:00Телехикая «Ар алдында» 23:00»Қазақтың жігіттері». Ернар Айдардың 
шығармашылық ән кеші

Тоқты

Торпақ

Егіздер

Шаян

Арыстан

Бикеш

Сарышаян

Мерген

Тауешкі

Балық

Суқұйғыш

Таразы

Осы аптада батыл шешімдер 
қабылдайсыз. Жұмыста жаңа 
мүмкіндік туындауы мүмкін. Қаржы 
мәселесінде асығыстық жасамаңыз. 
Жеке өмірде ашық әңгіме маңызды.

Аптада сабыр сақтасаңыз, көп 
нәрсе өз ретімен шешіледі. Қызметте 
тұрақтылық байқалады. Отбасымен 
уақыт өткізу көңіліңізді көтереді.

Осы аптада байланыс пен 
келіссөздер сәтті өтеді. Жаңа 
таныстықтар пайдалы болуы ықтимал. 
Қаржы жағынан күтпеген табыс бо-
луы мүмкін.

Аптада эмоцияңызды бақылауда 
ұстаңыз. Жұмыста шыдамдылық 
қажет. Отбасылық мәселелерге 
көбірек көңіл бөлесіз.

Осы аптада назар ортасында бо-
ласыз. Көшбасшылық қабілетіңізді 
көрсетуге мүмкіндік бар. Махаббатта 
жағымды өзгерістер күтіледі.

Аптада ұқыптылық пен тәртіп 
Сізге табыс әкеледі. Денсаулыққа 
көңіл бөліп, дұрыс демалыс 
ұйымдастырыңыз. Қаржы жоспарын 
қайта қарау пайдалы.

Осы аптада маңызды шешім 
қабылдауыңыз мүмкін. Серіктестік 
пен келісімдер сәтті болады. Жеке 
өмірде тепе-теңдік сақтаңыз.

Аптада ішкі түйсігіңізге сеніңіз. 
Жұмыста құпия жоспарлар іске асуы 
мүмкін. Қарым-қатынаста шынайылық 
маңызды.

Осы аптада сапар немесе жаңа 
бастама күтіледі. Шығармашылық 
идеяларыңыз қолдау табады. Махаб-
батта ашықтық қажет.

Аптада еңбегіңіздің нәтижесін 
көресіз. Қаржы мәселесінде жоспарлы 
әрекет етіңіз. Денсаулыққа байланы-
сты профилактика жасаған дұрыс.

Осы аптада ерекше идеялар 
пайда болады. Достармен кездесу 
жағымды әсер сыйлайды. Тәуекелді 
қаржылық шешімдерден аулақ 
болыңыз.

 Батыл шешім қабылдаңыз.

Аптада романтикалық көңіл-күй 
басым болады. Жұмыста интуицияңыз 
дұрыс бағыт көрсетеді. Болашаққа 
нақты жоспар құруға қолайлы уақыт.

«Рекламный Дайджест»
 ЖШС-нің

баспаханасында 
басылады. Көлемі А2-2.

Құттықтаймыз!

ЕСКЕ АЛУ

Ноғайбай көшесіндегі № 34/1 үй сатылады. Бағасы келісімді.
Телефон: 8775 548 4308

Біздің асыл азамат, жиеніміз 

Қабдылов Бағланның өмірден өткеніне 10 жыл 
толуына орай сағынышпен еске аламыз.

Өтті жылдар, сағыныш басылмады,

Жүрек сыздап, естелік жасырмады.

Орның бөлек, асыл жан Бағлан болып,

Уақыт өтсе де, көңіл ұмытпады.

Жаның жәннат төрінде шалқысын деп,

Құран бағыштап, дұға арнаймыз көп.

Арада он жыл өтсе де сағыныш бар,

Есімің мәңгі жүректе сақталып тек.

Жатқан жері жайлы, топырағы торқа болсын! Иманы саламат, жаны 
жәннатта болғай.

Сағынышпен еске алушылар: нағашылары.

Пржевальский атындағы орта мектебін 1986 жылы бітірген түлектер 
дүниеден өткен класс жетекшілеріміз 

Нұрғалиева Ләззат, Маякбаева Ғалия, Мусина Лилия 
апайларымызды,
Кластастарымыз – Бопырашева Мәрия, Нұрғалиев Мұрат, Мұстабеков 

Сайранбек, Сағымжанов Болат, Бейсенбаева Лимара, Сәрсенбаева 
Гүлбаршын, Бозтаева Дина, Дәрібаева Шынар, Тілекенова Толқынды 
сағынышпен еске аламыз. Жандары жәннатта, топырақтары торқа болсын! 
Жарқын бейнелері мәңгі жүрегімізде! 

Еске алушылар: 40 жылдық түлектер. 
Сарытерек ауылы. 

   Зайсан қаласы М.Әуезов атындағы орта мектебінің 1986 жылғы 
түлектері мектеп бітіргенімізге 40 жыл толуына байланысты өмірден өткен 
аяулы да ардақты ұстазарымыз:

Хасенова Қатыш, Төлеуов Кәріш Төлеуұлы, Садуақасова Баған, 
Ниязбекова Дариға Ниязбекқызы, Ералина Мария, Байгожина Лати-
ра Сләмбекқызы, Мәзбаева Сақыпжамал, Штейн Вячеслав Григорье-
вич, Сатбаев Тельман, Жамалхан апай, Марфуға апай, Баеркулова 
Тұрсын Кенжалқызы, Сара Мұкайқызы, Денгина Валентина Иванов-
на, Қозыбаев Шәріпхан, Зәкиев Қыдырмолла, Бықаева Шайза, Өтеуов 
Төлеген, Демесінова Сақыш, Жәмшібаева Нұрсағиланы,

 Сыныптас достарымыз:

Сағдолданов Дәулет Мейірханұлы, Мұхтарова Алмагүл 
Жұмағазықызы, Қайырбаева Айгүл Әнуарбекқызы, 

Сахариев Асхат Кеңесханұлы, Сахариев Амантай Түсіпханұлы, Баях-
метов Ермек Кеңесбекұлы, Эбышев Мұратбек Қадылбекұлы, Байғонова 
Анар Мұратқызы, Құранбаева Мергүл Әбзәлейқызы, Черікбаев 
Нұрлыбек, Байжұманова Шынар, Ошақбаев Серік, Мұқышев Болат, 
Шүленбаев Талғат, Дәрібаев Серік, Орысбаев Серік, Бибакирова Риза-
ны  сағынышпен еске аламыз.

 Марқұмдардың жатқан жері жайлы, топырақтары торқа, жандары 
жәннатта, орындары пейіштің төрінде болсын!

 Сағына еске алушылар: М.Әуезов атындағы орта мектебінің 1986 
жылғы түлектері.

Шығыс Қазақстан облысы ветеринария басқармасының Зайсан-Вет ШЖҚ 
КМК ұжымы Дайыр ветеринариялық пунктінің ветеринар-санитары 

АЛҚАНОВ СЕРГЕЙ КӨКСЕГЕНҰЛЫНЫҢ 

мезгілсіз қайтыс болуына байланысты марқұмның отбасына және туған-
туыстарына қайғыларына ортақтасып көңіл айтады.

Құрметті Смекенова Сәуле!

Сізді 70 жасқа толған мерейтойыңызбен 
құттықтаймыз, 100 жасаңыз!

Ізгі ниетпен: Перизат, Ермек-Фарида, Епок-
Мәрзия, Талғат-Алтынай, Әдөш-Мәдина.

Зайсан өңірінің әлеуметтік – экономикалық дамуына сүбелі үлесін қосқан 
еңбек ардагері, ардақты құдамыз 

СӘБИЕВ ТАЛДЫБАЙДЫҢ 
өмірден өтуіне байланысты әулетіне, балаларына, ұрпақтарына, барлық 

туған- туысқандарына орны толмайтын қайғыларына ортақтасып көңіл айта-
мыз. Марқұмның жаны жәннатта, топырағы торқа болсын!

                      КӘРІБАЕВТАР ӘУЛЕТІ. 

Ертеде бір дана қарияның екі 
шәкірті болыпты. Бір күні ол 
екеуіне бір-бірден тұқым беріп:

– Мұны бір жылдан кейін маған 
қайта әкеліңдер. Бірақ тұқыммен 
не істейтіндеріңді өздерің 
шешіңдер, – дейді.

Бірінші шәкірт: «Бұл – 
ұстазымның аманаты» деп, 
тұқымды алтын сандыққа салып, 
құрғақ жерде сақтайды. Күнде 
қарап, шаңын сүртіп, ешкімге 
ұстатпайды.

Ал екінші шәкірт тұқымды 
құнарлы жерге егіп, суарып, 
күтіп баптайды. Көктемде 
көктеп шыққан өскін жаз бойы 
жайқалып өседі. Күзде ол мол 
өнім береді. Шәкірт сол өнімнің 
бір бөлігін мұқтаж адамдарға та-
ратып, қалғанын қайтадан егіп, 
көбейтеді.

Бір жылдан кейін екеуі 
ұстаздың алдына келеді.

Бірінші шәкірт:
– Ұстаз, аманатыңызды еш 

бүлдірмей сақтап әкелдім, – деп 
сол баяғы тұқымды ұсынады.

Екінші шәкірт:

– Ұстаз, берген бір ғана 
тұқымыңыздан осынша өнім ал-
дым. Оның игілігін көп адам көрді. 
Міне, жаңа тұқымдар, – деп толы 
қапты көрсетеді.

Қария жымиып:
– Өмірдегі ең үлкен қателік – 

қолыңдағы нығметті тек сақтап 
қою. Нағыз байлық – жақсылықты 
көбейтіп, оны өзгелердің игілігіне 
жарату. Білім де, мейірім де, еңбек 
те бөліскен сайын артады, – дейді.

Сол күннен бастап екі шәкірт 
өмірдің ең маңызды сабағын 
түсінеді. Бірі аманатты сақтаудың 
ғана емес, оны дамыту мен пайдаға 
асырудың қадірін ұғады. Екіншісі 
болса, жақсылықтың шынайы 
құны оның өзгелерге тигізген 
пайдасымен өлшенетінін тағы бір 
мәрте сезінеді.

Түйін: Қолыңдағы мүмкіндік, 
білім немесе жақсылық өзіңде 
ғана қалса, оның пайда-
сы шектеулі болады. Ал оны 
еңбекпен дамытып, адамдармен 
бөліссең, игілігі еселеніп, өзіңе де, 
өзгеге де пайда әкеледі

ДАЙЫНДАҒАН: А.АҚБАБА.

Екі тұқымҒИБРАТТЫ ӘҢГІМЕ

ЖАРНАМА
Жалға орын беріледі (кеңселік мақсатқа)
Байланыс телефоны: 8708-656-94-85.

Зайсан қаласы, Д.Қонаев көшесі №38 үйдің 17 пәтер сатылады.
 4 бөлмелі, ас үйі бөлек. Бағасы келісімді. 

Телефон: 87773181744. 


